
Innarluu-
teqarpunga?
P i s o r t a t  s u l e r i a a s i a n n u t

i l i t s e r s u u n n e q a r n i s s a m i k
p i s a r i a q a r t i t s i s u m u t



Innarluuteqarpunga?
Quppersagaaraq una ilinnut allataavoq
innarluuteqarnerluni nalornisumut.

Innarluuteqarnerluni nammineerluni
nalilersoruminaassinnaavoq. NP-it Inuit
Innarluutillit pillugit Isumaqatigiissutaanni
piginnaasakillinerit assigiinngitsut sisamat
eqqaaneqarput; Timikkut, eqqarsartaatsikkut,
silassorissutsikkut aamma malugisaatitigut
imminnut ataqatigiinneratigut allatulli
inuiaqatigiinni peqataasinnaanermut
killilersuisuusut eqqaaneqarput. Ilaatigut
nalilersoruminaassinnaasarpoq
innarluuteqarnerluni, innarluutit assigiinngitsut
pillugit nittartakkatsinni atuarsinnaavatit.

Tassani aamma suliffimmut atatillugu
assigiinngitsutigut innarluutit sutigut
maluginiagassaasarnersut atuarneqarsinnaapput.



Kimut saaffiginnissavit?
Innarluummut misissorneqassaguit illoqarfigisanni

peqqinnissaqarfik attavigissavat. Innarluummik

suussusiliinikkut ulluinnarni inooriaatsimut oqilisaa-

nissannut iluaqutaasinnaavoq. 

Kommunerisat siunnersorneqarnissannut, ikiorsiissu-

teqarnissannut tapersersorneqarnissannullu attavigi-

sinnaavat. Sullissisumik tunineqassaatit, taassumalu

siunnersortussaallutillu ilitsersortussaavaatit.

Pisinnaatitaaffitit kommunemiluunniit suliaq ilinnut

tunngasoq nalornissutigigukku Tilioq

attaviginissaanut tikilluaqqusaavutit.



Inuit innarluutillit
tapersersorneqarnissaannut

inatsiasartut inatsisaat
Amerlasuut innarluuteqaleraangamik 

ikiorserneqarnissaminnut aallartinnissamut

imaluunniit sumut saaffiginninnissamut

nalornissuteqartarput. Tamatumani inuit

innarluutillit tapersersorneqarnissaannut

Inatsisartut inatsisaat akuulertarpoq.

Inatsisip siunertaraa innarluuteqarnerit

tunngavigalugu unammillernartut nalaattakkatit

tunngavigalugit siunnersorneqarnissannik

ikiorneqarnissannillu pisinnaatitaaffeqarnissat. 

Kommunerisannimi sullissisoqarputit. 

Allamiikkuillu suliaq ilinnut tunngasoq kommunit

taakku iluminni suleqatigiissutiginissaannut

piumaffigisinnaavatit.



Inatsimmi siunertaavoq:
Nammineersinnaanerunissat

Ulluinnarni inuunerisat oqilisaanneqarnissaa

Inuunerinnerulernissat

Piginnaasatit naapertorlugit nammineq

periarfissatit atorluarsinnaanissaanut

siuarsaaneq

Inuiaqatigiinni naligiimmik allatulli                    

periarfissaqarnissannik qulakkeerinninneq

Innarluuteqarneq pissutigalugu

assigiinngisitsinerup akerlilerneqarnissaa

siunertaralugu inuiaqatigiinni peqataanissat

qulakkeernissaa 

Allat naligalugit inuit pisinnaatitaaffiinik aamma

tunngaviusunik kiffaanngissuseqarsinnaatitaa-

nerannik tamaginnik tamakkiisumik

ilorrisimaaruteqarsinnaatitaavutit. 

Ataqatigiissagaasumik, ataqatigiissumik

tamakkiisumillu isiginnittumik kommunimiit

tapersersorneqarsinnaatitaavutit.



Uagutsinnut tunngasut
Inuit Innarluutillit Oqaaseqartartoqarfiat Tilioq

politikkikkut qilersugaanani Namminersorlutik

Oqartussat ataanni inissisimavoq.

Tiliup suliassaraa Kalaallit Nunaanni inuit innarluutillit

pisinnaatitaaffii qulakkiissallugit siuarsassallugillu. 

Apeqqutissaqaruit uunga attaveqarnissannut

tikilluaqqusaavutit:

Tilioq
Aqqusinersuaq 48, 1. sal

Boks 3081 

 3911 Sisimiut

Attavigisigut
Oqa.: + 299 34 50 10 / +299 55 19 50

Mail: info@tilioq.gl

www.tilioq.gl

